
Pholisi ya Polokodiphiri 

Oxford University Press ("OUP") e ikemiseditse go sireletsa tshedimosetso ya gago ya botho le go tlotla melao 

ya go sireletsa tshedimosetso e e laolang lefatshe ka bophara. Lekwalo leno la pholisi ya polokodiphiri le 

tlhalosa gore seo re se dira jang, mme le amana le tsela e o dirisang ka yone diwebosaete, didirwa, le ditirelo 

tsa OUP.  

 

Kafa re dirisang tshedimosetso ya gago ya botho ka gone 

Re dirisa tshedimosetso ya botho go rotloetsa le go tlamela ka didirwa le ditirelo tsa OUP, go tlhomamisa gore 

diwebosaete tsa rona di sireletsegile, le go tsamaisa kgwebo ya rona. Mo tsebeng eno re ntshitse 

tshedimosetso e e oketsegileng malebana le dikarolo tse di farologaneng tsa tshedimosetso ya botho e re e 

kokoanyang, ditsela tse di rileng tse re dirisang tshedimosetso eo ya botho ka tsone, melao e e re letlang go 

dira seno, le mofuta wa bomphato ba re tlhakanelang tshedimosetso ya gago ya botho le bone. 

Mo mabakeng mangwe fa re go kopa go re naya tshedimosetso ya gago ya botho, re dira jalo gore re kgone go 

diragatsa kopo kgotsa otara ya gago (ka sekai, fa re tlhoka aterese ya gago go go romelela otara e o e dirileng).  

Fa o sa re neye tshedimosetso eo ya botho ga re na go kgona go diragatsa kopo kgotsa otara ya gago. 

 

Go ntsha le go gogela morago tumelelo ya gago, le go ntshwafatsa 

tshedimosetso ya gago ya botho 

Fa go tlhokega gore o re neye tumelelo ya gore re bereke ka tshedimosetso ya gago ya botho, re tla go kopa 

gore o re neye tumelelo eo fa o re naya tshedimosetso ya gago.  O na le tshwanelo ya go gogela morago 

tumelelo eo nako nngwe le nngwe. Gape o ka kgona go ntshwafatsa tshedimosetso ya gago ya botho nako 

nngwe le nngwe. Fa o batla go dira sepe sa dilo tseno, ikgolaganye le rona mo privacy@oup.com. 

Ga re rekisetse ditlamo tse dingwe tshedimosetso ya gago ya botho. 

 

Go boloka tshedimosetso ya gago ya botho 

Tshedimosetso ya gago ya botho e ka nna ya bolokwa go bo go berekwe ka yone ka kwa ntle ga naga e e 

kokoanngwang mo go yone, go akaretsa le ka kwa ntle ga Dinaga tsa Ikonomi ya Yuropa (European Economic 

Area [EEA]). Fa re romelela ba bangwe tshedimosetso, mo karolong ya EEA kgotsa ka kwa ntle ga yone, re 

tlhomamisa gore go na le dikgato tse di maleba le tsa setegeniki tsa go sireletsa tshedimosetso ya gago ya 

botho. Go dira seno, re dirisa dipolelwana tse di tlhomilweng tsa tumalano tse di dumeletsweng ke 

Khomishene ya Yuropa, kgotsa re dirisa setifikeiti se se maleba sa Tshireletso ya Tshedimosetso ya Sephiri 

kgotsa Melao e e Tlamang ya Setlamo e e tlhomilweng ke batlamedi ba rona, kgotsa re dirisa ditsela tse dingwe 

tse di tshwanang le tseo tse di tlhokwang ke melao lefatshe ka bophara. Fa o batla o ka kopa go newa khopi ya 

mokgwa o o maleba o o dirisiwang gore o o sekaseke ka go romela imeile go Motlhankedi wa Tshireletso ya 

Tshedimosetso ya Sephiri mo privacy@oup.com.  

Re tla boloka direkoto tsa tshedimosetso ya gago ya botho ka lobaka lo lo tlhokegang fela go e dirisetsa 

boikaelelo jo re e tlhokelang jone, mmogo le go tsamaisa dilo tumalanong le melao epe e e beilweng kgotsa 

ditaolo tse di amanang le go bolokwa ga direkoto. Re tlotla kopo e o e dirang go emisa go tlhola re dirisa 

tshedimosetso ya gago ya botho go dira dipapatso. Seno se akaretsa le go boloka rekoto ya kopo ya gago go ya 

go ile gore re kgone go tlotla kopo ya gago mo isagweng. 

Dikhukhi 

Re dirisa dikhukhi mo diwebosaeteng tsa rona le dilo tse dingwe tse di tshwanang tsa thekenoloji mo 

didirisong tsa rona le mo dirweboleteng tse dingwe.  Tsweetswee bona lekwalo la rona la Pholisi ya Dikhukhi 

go bona dintlha tsa kafa seno se dirang ka gone mo go wena.  

 

Ditshwanelo tsa gago 

O na le tshwanelo ya go kopa go bona tshedimosetso ya botho le go e baakanya kgotsa go e phimola, 

tshwanelo ya go baya dithibelo mo tirisong ya tshedimosetso ya gago ya botho, le tshwanelo ya go gana gore 

go dirisiwe tshedimosetso ya gago ya botho. O na le tshwanelo ya go gana gore tshedimosetso ya gago ya 

botho e dirisetswe mabaka a a tshwanelang a a amanang le OUP. O na le tshwanelo ya go gana re go romelela 

dilo tsa papatso ka tlhamalalo le go go tlhaola ka maikaelelo a go go romelela dilo tsa papatso ka tlhamalalo. O 

ka ikgolaganya le rona ka imeile mo privacy@oup.com malebana le epe ya ditshwanelo tse di tlhalositsweng 

mo serapeng seno, kgotsa fa o na le dipotso malebana le lekwalo leno la pholisi ya polokodiphiri.  O na le 

tshwanelo ya go ntsha ngongorego malebana le tsela e re dirisitseng tshedimosetso ya gago ya botho ka yone 

mo go ba ba okametseng tshireletso ya tshedimosetso ya gago ya sephiri mo nageng e o nnang mo go yone, e 

o berekang mo go yone, kgotsa mo o dumelang gore tshwanelo ya gago e itlhokomolositswe gone.   

 

Go ikgolaganya le rona 

Molaolatshedimosetso wa diwebosaete, didirwa le ditirelo tsa rona ke Motšhanselara, Beng le Bakanoki ba 

Yunibesithi ya Oxford, ba ba ipapatsang ka leina la Oxford University Press, la Great Clarendon Street, Oxford 

OX2 6DP, United Kingdom, ntle le fa go supilwe ka tsela nngwe mo webosaeteng, didirweng, ditirelo kgotsa 

mokgwa o o re neileng tshedimosetso ya gago ya botho ka one.  Ka sekai, fa o re neile tshedimosetso ya gago 

ya botho ka webosaete ya www.oupe.es, molaolatshedimosetso ke Oxford University Press España S.A. Fa o sa 

tlhomamisege gore molaolatshedimosetso wa lona ke mang, kgotsa o na le dipotso tse dingwe malebana le 

pholisi eno, o ka kgona go ikgolaganya le Motlhankedi wa Tshireletso ya Tshedimosetso ya Sephiri wa OUP 

(Motlhankedi wa Tshireletso ya Tshedimosetso) kwa atereseng e e tshwanang kgotsa ka imeile go 

privacy@oup.com. 

 

OUP e kokoanya tshedimosetso ya mofuta mang? 

Re kokoanya le go dirisa tshedimosetso ya gago ya botho fa o reka dilo le ditirelo dingwe mo go rona e bile o 

dirisana le rona le diwebosaete tsa rona. Tshedimosetso eno e akaretsa: 

 Leina la gago, leina-tiriso, le khunololamoraba. 

 Aterese ya gago ya bonno kgotsa ya kgwebo, aterese ya imeile, le nomoro ya founo. 

 Dintlha tsa gago tsa tuelo le tsa thomelo ya dilwana, go akaretsa le aterese e o tla duedisiwang mo go 

yone le e o tla romelelwang dilwana tsa gago mo go yone le dintlha ka karata ya gago ya keredite, mo 

o rekang teng dilwana tsa rona gone. 

 Dilwana tsa papatso tse o di ratang, go akaretsa le ditumelelo dipe tse o re neileng tsone. 

 Tshedimosetso e e amanang le boraosara kgotsa sediriswa se o se dirisang go tsena mo 

diwebosaeteng tsa rona. 

 Direkoto tsa tsela e o dirisang ka teng ditirelo tsa OUP. 

OUP e dirisa jang tshedimosetso ya gago? 

Re dirisa tshedimosetso ya gago ka tsela e e latelang: 

 

- Go diragatsa tumalano e re e dirileng le wena kgotsa go dira sengwe se o kopileng gore re go direle 

sone pele ga seno: 

 Go tlatsa diotara  

 Go tlamela ka tshedimosetso kgotsa thuso ka dilo tsa setegeniki fa o kopile seno 

 Go ikgolaganya le wena ka tshedimosetso malebana le diphetogo mo ditirelong 

 Go dirisa tshedimosetso ya karata ya keredite e re e neilweng ka webosaete ya rona re dirisa 

ditirelo tsa go duela tsa PCI 

 Go laola dikgaisano  

 Go boloka le go sekaseka tshedimosetso ya gago gore re sekaseke le go dira ka kopo ya gago 

ya tiro 

 

 

- Jaaka fa go tlhokwa ke OUP go diragatsa dilo tsa rona tsa kgwebo le go dira dilo tse di tshwanelang tse 

di amanang le rona, mme segolobogolo: 

 Go go kgontsha go bona didirwa kgotsa ditirelo tse di otarilweng ke setheo sa lona 

 Go go naya dilo tse di farologaneng tsa sedirwa kgotsa tirelo nngwe, go ikaegile ka gore o 

dirisa jang sedirwa kgotsa tirelo eo  

 Go go itsise ka didirwa le ditirelo tsa OUP ka poso, imeile le founo, tumalanong le ditlhopho 

le melao ya rona ya papatso e e amanang le papatso ka tlhamalalo 

 Go go bontsha dipapatso tse dingwe tse di lebisitsweng kwa go wena tsa didirwa le ditirelo 

tse dingwe tsa OUP tse re akanyang gore o ka nna wa di kgatlhegela, go ya ka gore o dirisa 

jang diwebosaete, dikuno, le ditirelo tsa OUP 

 Go sekaseka tsela e o dirisang ka yone didirwa le ditirelo tsa OUP gore re kgone go tokafatsa 

selekanyo sa tirelo ya rona le go dira didirwa le ditirelo tse dingwe mo isagweng, go akaretsa 

le ka tiriso ya dipatlisiso 

 Go tlhomamisa gore diwebosaete le dithulaganyo tsa thekenoloji tsa tshedimosetso tsa OUP 

di sireletsegile le go sireletsa ditshwanelo tsa OUP 

 

 

- Mo o re nayang tumelelo gone: 

 Fa o re naya tumelelo gore re go romelele dilo tsa papatso tsa didirwa le ditirelo tsa OUP 

 Go tsenya dikhukhi le go dirisa dilo tse di tshwanang tsa thekenoloji mo (di)sedirisweng sa 

gago mo karolong ya rona ya Pholisi ya Dikhukhi. 

 

 

- Mo dilong tse di tlhokwang ke molao: 

 Go tlhakanela tshedimosetso ya gago ya botho le ba bangwe gore re dire tumalanong le 

melao e e laolang OUP. 

 

OUP e tla tlhakanela jang tshedimosetso ya gago le ba bangwe? 

Re tlhakanela dintlha tsa gago tsa botho le ba bangwe 

 Mo teng ga OUP mmogo le ditlamo tse dingwe tse re dirang le tsone tse di amegang mo go 

diragatsweng ga dilo jaaka go tlhalositswe fa godimo 

 Le batlamedi ba tirelo ba ditlamo di sele ba ba diragatsang tshedimosetso mo boemong jwa OUP ka 

maikaelelo a a tlhalosiwang fa godimo - jaaka ba ba diragatsang dituelo, kgotsa ba ba diragatsang dilo 

tse dingwe 

 Le ditlamo tse dingwe tse di supilweng gore ke babueledi mmogo ba dikgaisano tse o di tsenelang 

 Le mekgatlho e OUP e e gatisetsang makwalodikgang a wena kgotsa setheo sa lona se dirileng 

peeletso ya one 

 Le ditheo tse o kgonang go bona ditirelo tsa OUP ka tsone. 

 

Gape re tla tlhakanela tshedimosetso ya gago ya botho le ba bangwe: 

 Fa re akanya gore go botlhokwa go sireletsa ditshwanelo, dithoto, kgotsa tshireletso ya OUP, badiri 

ba rona, bomphato le rona mo kgwebong kgotsa dikhasetomara tsa rona. Seno se akaretsa go ntsha 

tshedimosetso ka boikaelelo jwa go thibela bonweenwee le go fokotsa kotsi ya go tsena mo 

melatong. 

 Le bathati ba puso le/kgotsa batlhankedi ba tsa molao fa molao o batla jalo.  

 

 


